
Таҷлили Рӯзи Парчами давлатии
Ҷумҳурии  Тоҷикистон  дар
Муассисаи  давлатии  “Рушди
соҳибкорӣ  дар  соҳаи
кишоварзӣ”
Таҷлили  Рӯзи  Парчами  давлатии  Ҷумҳурии  Тоҷикистон  дар
Муассисаи давлатии “Рушди соҳибкорӣ дар соҳаи кишоварзӣ”

Санаи 22.11.2024 дар Муассисаи давлатии “Рушди соҳибкорӣ дар
соҳаи кишоварзӣ” бахшида ба Рӯзи Парчам ҷамъомади тантанавӣ
баргузор гардид.

Ҷамъомади тантанавиро роҳбарияти муассиса ҳусни оғоз бахшида,
ҳозиринро  ба  ифтихори  Рӯзи  Парчами  давлатии  Ҷумҳурии
Тоҷикистон  самимона  табрику  шодбош  гуфтанд.  Ҳамчунин  аз
дастовардҳои  даврони  соҳибистиқлолӣ  ва  ҳифзу  пойдории  он,
нақши созандаи Асосгузори сулҳу ваҳдати миллӣ, Пешвои миллат,
Президени Ҷумҳурии Тоҷикистон, муҳтарам Эмомалӣ Раҳмон ёдовар
шуда, махсусан кайд карданд:

Парчами  миллӣ  —  ливоест  парафшон  дар  самои  софу  беғубор,
муқаддасотест мояи ифтихори мо ва нишонест зебою беназир, ки
бо ҷолибият ва ҷаззобияташ дар ҷаҳон маъруф гаштааст.

Ҳар як давлати мустақилу соҳибихтиёр тавассути Нишон, Парчам
ва Суруди миллии он дар ҷаҳон муаррифӣ мегардад,

Парчами давлатии Тоҷикистон дар баробари Нишон ва Суруди миллӣ
яке  аз  муқаддасот  ва  рамзҳои  асосӣ,  нишонаи  соҳибихтиёрии
давлат,  рамзи  Истиқлоли  давлатӣ,  дӯстиву  бародарии  мардуми
азизи  Тоҷикистон  ба  шумор  рафта,  беҳтарин  василаи  тарбияи
насли наврас дар рӯҳияи ифтихори миллӣ ва ҳифзи арзишҳои волои
таърихию фарҳангии миллати шарафманди тоҷик ба ҳисоб меравад.

Эҳтироми парчам эҳтироми миллат ва давлату давлатдорӣ аст,
зеро  Парчам  дар  баробари  Нишон  ва  Суруди  миллӣ  аз  ҷумлаи
рамзҳо ва муқаддасоти давлатӣ ва рамзи баҳамоиву ваҳдатофарӣ
маҳсуб мешавад.

Ин  аст,  ки  дар  даврони  соҳибистиқлоли  барои  боз  ҳам  боло
бурдани нуфуз ва эҳтироми Парчами миллӣ дар ҷомеа, бахусус
миёни  ҷавонон  аз  тарафи  Ҳукумати  мамлакат  махсусан  Пешвои
муаззами  миллат  муҳтарам  Эмомалӣ  Раҳмон  тадбирҳои  назаррас
амалӣ карда шудаанд.

Эҳтиром  ва  арҷгузорӣ  ба  Парчами  давлатӣ  ҳамчун  рамзи
истиқлолияти давлатии Ҷумҳурии Тоҷикистон рисолати таърихӣ ва
қарзи шаҳрвандии ҳар як фарди ҷомеа ба шумор меравад.

Аз ин рӯ, мо бояд ҳамеша саъю талош кунем, ки Парчами миллии
мо ҳар фарди кишвари азизро ба ифтихор аз давлату давлатдорӣ,
таҳкими  истиқлолияти  миллӣ  ва  пеш  аз  ҳама,  ба  ҳифзи
дастовардҳои  он  ҳидоят  намояд.

Сипас  оид  ба  “Нақши  Парчам  дар  ҷомеаи  имрӯза”  бархе  аз
кормандон маърӯзаҳои пурмуҳтаво намуданд.

Пас аз маърӯзаҳо филми мустанаде, ки таҷассумгари Рӯзи Парчам
буд пешкаши ҳозирин гардонида шуд.

Дар фарҷоми ҷорабинӣ роҳбарият бори дигар кулли кормандон ва
дар симои онҳо кулли мардуми шарифи кишварро бо ин лаҳзаҳои
фараҳбахш Рӯзи Парчами давлатии Ҷумҳурии Тоҷикистон муборакбод
гуфта, барояшон бахту иқболи баланд, сарбаландию сарфарозӣ ва
дар  фаъолияти  минбаъдаашон  комёбиҳои  беш  аз  пешро  таманно
намуданд.

Бигзор парчами пурҷилло ва нурафшони истиқлолият асрҳои аср
дар фазои озоди кишвари соҳибистиқлоламон парафшонӣ намояд.



 

Табрикоти Директори МД “Рушди
соҳибкорӣ  дар  соҳаи
кишоварзӣ”  ба  ифтихори  Рӯзи
Парчами  давлатии  Ҷумҳурии
Тоҷикистон
Табрикоти Директори Муассисаи давлатии “Рушди соҳибкорӣ дар
соҳаи  кишоварзӣ”  муҳтарам  Далер  Саторӣ  Абдумансур  ба
ифтихори Рӯзи Парчами давлатии Ҷумҳурии Тоҷикистон

Ҳар як давлати мустақилу соҳибихтиёр тавассути Нишон, Парчам
ва Суруди миллӣ дар ҷаҳон муаррифӣ мегардад.

Аз файзи истиқлолият ва неъматҳои муқаддаси сулҳу ваҳдат имрӯз
Парчам, Нишон ва Суруди миллӣ ифодакунандаи иқболу истиқлол,
иттиҳоду сарҷамъӣ, нангу номус, ватандӯстиву ватанпарастӣ ва

ҳувияти  миллии  мардуми  куҳанбунёду  фарҳангии  мо  буда,
волотарин  мақсаду  мароми  тоҷиконро  дар  ҷилои  рангҳои  худ
инъикос намудааст.

Парчами миллӣ имрӯз ҳамчун нишонаи азму иродаи устувори мардум
барои  ободии  кишвари  зебоманзарамон  аз  соҳибихтиёру
соҳибистиқлол  будани  давлати  тоҷикон  башорат  медиҳад.

Парчам  нишони  сарфарозиҳои  мардуми  тоҷик,  далели  шуҳрату
иқболи баланд ва истиқлоли кишвар, инчунин баёнгари ормонҳои
миллат  ва  шӯълаи  имони  мардуми  бонангу  номуси  Тоҷикистони
соҳибихтиёр мебошад.

Эҳтироми парчам эҳтироми миллат ва давлату давлатдорӣ аст,
зеро  Парчам  дар  баробари  Нишон  ва  Суруди  миллӣ  аз  ҷумлаи
рамзҳо ва муқаддасоти давлатӣ ва рамзи баҳамоиву ваҳдатофарӣ
маҳсуб мешавад.

Ин аст, ки дар даврони истиқлолият барои боз ҳам боло бурдани
нуфуз  ва  эҳтироми  Парчами  миллӣ  дар  ҷомеа,  бахусус  миёни
ҷавонон аз тарафи Ҳукумати мамлакат тадбирҳои назаррас амалӣ
карда шудаанд.

Аз соли 2009 то инҷониб, мо ба нишони эҳтирому садоқат ба
Парчами  миллиамон  ва  гиромидошти  ин  рамзи  давлатӣ  24-уми
ноябрро ҳамчун “Рӯзи Парчам” бо тантана ҷашн мегирем.
Парчами миллии мо таърихи бою рангини чандинҳазорсола дошта,
тоҷикон ба ҳайси ворисони сарбаланди ориёии бузург дар воқеъ
яке аз парчамбардорони аввалини сайёра мебошанд.

Парчами  миллӣ  —  ливоест  парафшон  дар  самои  софу  беғубор,
муқаддасотест мояи ифтихори мо ва нишонест зебою беназир, ки
бо ҷолибият ва ҷаззобият дар ҷаҳон маъруф гаштааст.

Парчами  давлатии  Тоҷикистони  соҳибистиқлол  таҳти  сиёсати
пешгирифтаи  давлат  ва  Ҳукумати  Тоҷикистон  бо  роҳбарии
Асосгузори сулҳу ваҳдати миллӣ — Пешвои миллат, Президенти
Ҷумҳурии Тоҷикистон муҳтарам Эмомалӣ Раҳмон парафшонӣ намуда,
ҳамчун нишон аз Истиқлолияти давлатӣ халқи Тоҷикистонро дар



арсаи байналмилалӣ муаррифӣ карда, дар бинои Созмони Милали
Муттаҳид ва дигар созмону ташкилот ва муассисаҳои бонуфузи
ҷаҳонию минтақавӣ дар радифи парчамҳои дигар давлатҳои олам аз
Тоҷикистони соҳибистиқлол хабар мерасонад.

Парчам рамзи ҳаёти осоишта, бахту иқболи сафед, умед ба фардои
дурахшон ва лоиқи эҳтироми ҳар шаҳрванди худогоҳу худшинос
аст.

Парчам барои миллат ахтар ва барои лашкар қудрат аст. ҷилваи
Парчам шабеҳи болафшонии парандаи бахту иқбол аст.
Эҳтиром  ва  арҷ  гузоштан  ба  парчам  маънои  арҷ  гузоштан  ба
тамоми  арзишҳои  миллат,  аз  ҷумла  ниёгони  тамаддунофар  ва
фарҳанги миллии мо аз оғози таърих то ба имрӯз мебошад.

Аз ин рӯ, мо бояд ҳамеша саъю талош кунем, ки Парчами миллии
мо ҳар фарди бонангу номусро ба ифтихор аз давлату давлатдорӣ,
таҳкими  истиқлолияти  миллӣ  ва  пеш  аз  ҳама,  ба  ҳифзи
дастовардҳои  он  ҳидоят  намояд.

Дар ин лаҳзаҳои фараҳбахш ҳамаи Шумо ва дар симои Шумо кулли
мардуми  шарифи  кишварро  бо  Рӯзи  Парчами  давлатии  Ҷумҳурии
Тоҷикистон самимона муборакбод гуфта, бароятон бахту иқболи
баланд, сарбаландию сарфарозӣ ва дар фаъолияти минбаъдаатон
комёбиҳои беш аз пешро орзумандам.

Бигзор осмони ин диёри биҳиштосо ҳамеша софу беғубор ва то
абад парчамаш партавафшон бошад.

Бо  дастгирии  Ҳукумати
Ҷумҳурии Тоҷикистон хоҷагиҳои

ниёзманди  кишвар  бо  тухмии
хушсифат таъмин мегарданд.
Бо дастгирии Ҳукумати Ҷумҳурии Тоҷикистон хоҷагиҳои ниёзманди
кишвар бо тухмии хушсифат таъмин мегарданд.

Тухмии хушсифат кафалати серҳосилии зироатҳои кишоварзӣ буда,
кишоварзон метавонанд дар ҳолати риояи агротехникаи парвариш
аз  он  ҳосили  дилхоҳ  ба  даст  оварда,  дар  таъмини  амнияти
озуқавории кишвар саҳмгузор бошанд.

Ҳамасола бо дастгирии Ҳукумати Ҷумҳурии Тоҷикистон Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
лоиҳаи “Баланд бардоштани устувории кишоварзӣ” дар оғози кишти
зироатҳо  хоҷагиҳои  ниёзманд  ва  тухмипарвари  кишварро  бо
тухмиҳои хушсифат таъмин менамояд.

Мутахассисони муассиса шурӯъ аз оғози моҳи ноябри соли ҷорӣ
тухмии хушсифати картошкаи навъҳои Пикассо, Бигроза, Кроне,
Аризона  ва  Эвалюшенро  дар  ҳаҷми  1400  тонна  ба  хоҷагиҳои
ниёзманди  шаҳру  ноҳияҳои  ҷумҳурӣ  тибқи  рӯйхати  вазорати
кишоварзӣ (баҳрагирандагони лоиҳа) дастрас намуда истоданд, ки
дар арафаи анҷомёбӣ мебошад.

Кишоварзони  мамлакат  аз  дастгириҳои  пайвастаи  Ҳукумати
Ҷумҳурии  Тоҷикистон  ҳавасманд  гардида,  кӯшиш  менамоянд,  ки
тибқи мӯҳлат кишти онҳоро сари вақт ба роҳ монда, чун соли
ҷорӣ аз он ҳосили баланд ба даст биёранд.
Навъҳои ба хоҷагиҳои ниёзманд дастрасгардида дорои сертификат
ва серҳосил буда, истеҳсоли ватанӣ мебошад.

Ҷаласаи  ҷамъиятӣ  дар
вилоятҳои  мухтори  кӯҳистони
Бадахшон ва Суғд
Ҷаласаи ҷамъиятӣ дар вилоятҳои мухтори кӯҳистони Бадахшон ва
Суғд

Ҳукумати Ҷумҳурии Тоҷикистон баҳри амалӣ гардидани ҳадафҳои
миллӣ пайваста кӯшиш намуда, барои таъмини амнияти озуқаворӣ,
ки  яке  аз  ҳадафҳои  миллиамон  аст  таваҷҷӯҳи  беандоза  зоир
менамояд.

Ҳафтаи сипаригардида мутахассисони масоили экологӣ ва иҷтимоии
Муассисаи давлатии “Рушди соҳибкорӣ дар соҳаи кишоварзӣ” дар
доираи  лоиҳаи  “Баланд  бардоштани  устувории  кишоварзӣ”  бо
масъулини шаҳри Хоруғ ва ноҳияи Шуғнон оид ба сохтмони маркази
агрологистикӣ ва бунёди гармхонаи доимоамалкунанда дар ВМКБ
мулоқоти корӣ анҷом дода шуд.

Сипас дар толори мақомоти иҷроияи ҳокимияти давлатии ноҳияи
Шуғнони ВМКБ бо намояндагони мақомоти дахлдор дар маҳал ва
ҷонибҳои манфиатдор ҷаласаи ҷамъиятӣ оид ба бунёди гармхонаи
доимоамалкунанда баргузор гардид.

Дар рафти ҷаласа мутахассисони масоили экологӣ ва иҷтимоии
муассиса тавассути рӯнамо (презентатсия) ҷиҳати иҷроиши нақшаи
идоракунин  муҳити  зист  бо  дарназардошти  фикру  мулоҳиза  ва
пешниҳодҳои тарафҳои манфиатдор, натиҷаҳои арзёбии таъсир ба
муҳити  зист,  ҳамчунин  тибқи  талаботи  стандартҳои  экологию
иҷтимоии Бонки ҷаҳонӣ, бехатарӣ ҳангоми гузаронидани корҳои
сохтмонӣ ва риояи талаботи Қонунгузории Ҷумҳурии Тоҷикистон
маълумоти саҳеҳро манзури иштирокчиён гардонида, барои сари
вақт, тибқи талаботҳои зикргардида ва бо сифати баланд бунёд
намудани  гармхонаи  доимоамалкунанда  аз  ҳисоби  мутахассисони
соҳа ва истиқоматкунандагони маҳал комиссияи ҷамъиятӣ таъсис
дода шуд.

Ҳамчунин дар ҷаласа баррасии механизми арзу шикоятҳо мавриди
муҳокима қарор гирифта, масъулин рочеъ ба ин масъала ҳисоботи
муфассал пешниҳод намуданд.

Сипас  дар  рафти  ҷаласа  пурсишу  посух  сурат  гирифта,
мутахассисони соҳа моҳияти сохтмони гармхонаи доимоамалкунанда
ва манфиати он ба аҳоли ҷомеа пешниҳоди ҳозирин гардониданд.

Ҳамчунин  санаи  14.11.2024  мутахассиси  муассиса  дар  толори
маҷлисгоҳи мақомоти иҷроияи ҳокимияти давлатии вилояти Суғд бо
иштироки муовини раиси вилояти Суғд оид ба иқтисод – Ёқубӣ
А.Ш.,  намояндагони  минтақаи  озоди  иқтисодии  вилояти  Суғд,
намояндагони идораҳои заминсозӣ, ҳифзи муҳити зист, ҳолатҳои
фавқулода, кишоварзӣ, обу ташноб, меъморӣ, оташнишонӣ ва бо
иштироки дигар тарафҳои манфиатдор ҷаласаи ҷамъияти оид ба
сохтмони маркази агрологистикӣ дар вилояти Суғд баргузор карда
шуд.



 

Таҷлили  Рӯзи  Президенти
Ҷумҳурии  Тоҷикистон  ва  32-
юмин  солгарди  Иҷлосияи  XVI-
уми  Шӯрои  Олии  Ҷумҳурии
Тоҷикистон  дар  МД  “Рушди
соҳибкорӣ  дар  соҳаи
кишоварзӣ”
Таҷлили  Рӯзи  Президенти  Ҷумҳурии  Тоҷикистон  ва  32-юмин
солгарди Иҷлосияи XVI-уми Шӯрои Олии Ҷумҳурии Тоҷикистон дар
Муассисаи давлатии “Рушди соҳибкорӣ дар соҳаи кишоварзӣ”

Санаи 15 -уми ноябри соли ҷорӣ дар Муассисаи давлатии “Рушди
соҳибкорӣ дар соҳаи кишоварзӣ” чорабинии тантанавӣ бахшида ба

Рӯзи  Президенти  Ҷумҳурии  Тоҷикистон  ва  32-умин  солгарди
Иҷлосияи  XVI-уми  Шӯрои  Олии  Ҷумҳурии  Тоҷикистон  баргузор
гардид.

Сараввал  ҷаласаи  тантанавӣ  бо  суруди  миллии  Ҷумҳурии
Тоҷикистон  оғоз  гардида,  директори  муассиса  муҳтарам  Далер
Саторӣ ҳозиринро ба ифтихори ин ҷашни бузург сидқан табрик
намуданд.

Сипас  аз  дастовардҳои  замони  соҳибистиқлолӣ  ва  талошҳои
пайгиронаи  Асосгузори  сулҳу  Ваҳдати  миллӣ,  Пешвои  миллат,
Президенти Ҷумҳурии Тоҷикистон муҳтарам Эмомалӣ Раҳмон ёдовар
шуда, чунин суханонро иброз доштанд: Ҷашни Рӯзи Президенти
Ҷумҳурии Тоҷикистон рамзи садоқату вафодорӣ ба Ватани маҳбуб,
миллати шарафманди тоҷик ва Сарвари давлат ба ҳисоб рафта,
омили муҳими иттиҳод, сарҷамъӣ ва ягонагии халқи тоҷик ба
ҳисоб меравад.

Фаъолияти васеи давлатдории сарвари давлат аз Иҷлосияи XVI-уми
Шӯрои Олии Ҷумҳурии Тоҷикистон оғоз ёфтааст, ки дар он пояҳои
асосии  давлатдории  миллӣ  барқарор  гаштааст.  Муҳимтарин
дастоварди ин Иҷлосияи таърихӣ интихоби роҳбари давлат ҳамчун
фарзанди банангу номуси миллат, шахси далеру шуҷоъ, покзамиру
нексиришт ва дорои ҳувияти баланди миллӣ ба ҳайси Раиси Шӯрои
Олии Ҷумҳурии Тоҷикистон ба ҳисоб меравад.

Асосгузори  сулҳу  ваҳдати  миллӣ,  Пешвои  миллат,  Президенти
Ҷумҳурии  Точикистон  муҳтарам  Эмомалӣ  Раҳмон  чун  роҳбари
бохираду дурандеш, ба неруи азим ва хиради азалии халқ такя
карда, кишварамонро бо роҳи тараққиёти демократӣ, ҳуқуқбунёд,
дунявӣ ва ягона пеш бурданд ва дар иҷрои ин вазифаи пуршараф
муваффақ гардиданд.

Таҳти роҳбарии бевосита ва ғамхории пайвастаи Пешвои муаззами
миллат, тамоми соҳаҳои кишовар ба дастовардҳои назаррас ноил
гашта,  мардуми  кишвари  азизамон  дар  фазои  сулҳу  субот  ва
якдигарфаҳмӣ умр ба сар мебаранд.
Мардуми шарифи тоҷик аз фаъолияти ҳаррӯзаи сарвари давлат огоҳ



буда, хуб дарк мекунанд, ки тамоми ҳастии ҳаёту фаъолияти
хешро  ба  рушду  нумуи  кишвари  азизамон,  таъмини  зиндагии
шоистаи мардум бахшида шудааст.

Дар рафти ҷаласа филми мустанаде, ки инъикосгари заҳматҳои
тулонии сарвари давлат ва дастовардҳои замони соҳибистиқлолӣ
буд пешкаши иштирокчиён гардонида шуд.

Дар фарҷоми ҷаласа роҳбарият бори дигар ҳамаи кормандон ва дар
симои онҳо кулли мардуми Шарифи азизамонро бо ин рузи фархунда
сидқан  табрик  намуда,  барояшон  сиҳатмандии  комил,
саодатмандиву сарфарозӣ, рӯзгори осуда ва барои Тоҷикистони
биҳиштосоямон сулҳу суботи ҷовидонаро таманно намуданд.



 

Табрикоти  директори  МД“Рушди
соҳибкорӣ  дар  соҳаи
кишоварзӣ”  ба  ифтихори  Рӯзи
Президенти  Ҷумҳурии
Тоҷикистон
Табрикоти директори Муассисаи давлатии “Рушди соҳибкорӣ дар
соҳаи  кишоварзӣ”  муҳтарам  Далер  Саторӣ  Абдумансур  ба
ифтихори Рӯзи Президенти Ҷумҳурии Тоҷикистон

Бо камоли шодмониву сарфарозӣ ҳамаи Шуморо ба ифтихори Рӯзи
Президенти Ҷумҳурии Тоҷикистон ва 32 — юмин солгарди Иҷлосияи
XVI-уми  Шӯрои  Олии  Ҷумҳурии  Тоҷикистон  табрику  муборакбод
менамоям.

Ҷашни  Рӯзи  Президенти  Ҷумҳурии  Тоҷикистон  рамзи  садоқату

вафодорӣ ба Ватани маҳбуб, миллати шарафманди тоҷик ва Сарвари
давлат  ба  ҳисоб  рафта,  омили  муҳими  иттиҳод,  сарҷамъӣ  ва
ягонагии халқи тоҷик ба ҳисоб меравад.

Фаъолияти васеи давлатдории Пешвои муаззами миллат аз Иҷлосияи
XVI-уми Шӯрои Олии Ҷумҳурии Тоҷикистон оғоз ёфтааст, ки дар он
пояҳои асосии давлатдории миллӣ барқарор гаштааст. Муҳимтарин
дастоварди ин Иҷлосияи таърихӣ интихоби роҳбари давлат ҳамчун
фарзанди банангу номуси миллат, шахси далеру шуҷоъ, покзамиру
нексиришт ва дорои ҳувияти баланди миллӣ ба ҳайси Раиси Шӯрои
Олии Ҷумҳурии Тоҷикистон ба ҳисоб меравад.

Асосгузори  сулҳу  ваҳдати  миллӣ,  Пешвои  миллат,  Президенти
Ҷумҳурии  Точикистон  муҳтарам  Эмомалӣ  Раҳмон  чун  роҳбари
бохираду дурандеш, ба неруи азим ва хиради азалии халқ такя
карда, кишварамонро бо роҳи демократӣ, ҳуқуқбунёд, дунявӣ ва
ягона  пеш  бурда,  оромию  осудагии  рӯзгори  мардумро  таъмин
сохтаанд.

Таҳти роҳбарии бевосита ва ғамхории пайвастаи Пешвои муаззами
миллат, тамоми соҳаҳои кишовар ба дастовардҳои назаррас ноил
гашта, мардуми кишвари азизамон дар фазои сулҳу субот, ваҳдату
ягонагӣ ва якдигарфаҳмӣ умр ба сар мебаранд.

Мардуми шарифи тоҷик аз фаъолияти ҳаррӯзаи сарвари давлат огоҳ
буда, хуб дарк мекунанд, ки тамоми ҳастии ҳаёту фаъолияти
хешро  ба  рушду  нумуи  кишвари  азизамон,  таъмини  зиндагии
шоистаи мардум бахшида истодаанд.

Маҳз барои ҳамин ҳам Рӯзи Президенти Ҷумҳурии Тоҷикистон ба
иди  умумихалқии  тоҷикон  табдил  ёфта,  дар  ҳар  як  хонадони
тоҷикистонӣ онро бо хушҳолӣ истиқбол мегиранд.

Асосгузори  сулҳу  ваҳдати  миллӣ,  Пешвои  миллат  Президенти
Ҷумҳурии Тоҷикистон муҳтарам Эмомалӣ Раҳмон аз нахустин рӯзҳои
истиқлоли давлат дар раванди барқарорсозӣ ва ташаккули пояҳои
давлату  давлатдории  навин,  таъмини  амнияту  оромии  ҷомеа,
суботи  сиёсиву  иқтисодӣ,  ба  хотири  ободии  Ватан,  раванди
созандагӣ, яъне бунёди неругоҳу нақбҳо, корхонаву муассисаҳои



илмию  таълимӣ,  роҳҳои  мошингарди  ҷавобгӯ  ба  меъёрҳои
байналмилалӣ ва дигар дастовардҳои азим камари ҳиммат баста,
ба дастовардҳои бузурги беназири ободгариву давлату давлатдорӣ
ноил гардиданд.

Боварии  комил  дорем,  ки  Тоҷикистони  азиз  таҳти  роҳбарии
хирадмандонаи  Пешвои  муаззами  миллат,  дар  татбиқи  ҳадафҳои
стратегии  худ,  нақшаҳои  омодагӣ  ба  Ҷашни  35-солагии
Истиқлолияти давлатӣ ба дастовардҳои азим, тараққиёти устувор
ва зиндагии шоистаи мардум муваффақ мегардад.

Бори дигар ҳамаи Шумо кормандони гиромиқадр ва дар симои Шумо
кулли мардуми шарифи азизамонро бо ин рӯзи фархунда сидқан
табрик  намуда,  бароятон  сиҳатмандии  комил,  саодатмандиву
сарфарозӣ, пирӯзиҳои нав ба нав дар фаъолияти имрӯзаатон баҳри
гул — гул шукуфии Ватани маҳбубамон таманно менамоям.

Дастрасии хоҷагиҳои ниёзманди
кишвар бо тухмии хушсифат
Дастрасии хоҷагиҳои ниёзманди кишвар бо тухмии хушсифат

Ҳамасола бо дастгирии Ҳукумати Ҷумҳурии Тоҷикистон Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
лоиҳаи “Баланд бардоштани устувории кишоварзӣ” дар оғози кишти
зироатҳои кишоварзӣ хоҷагиҳои ниёзманди кишварро бо тухмиҳои
хушсифат таъмин менамояд.

Мутахассисони муассиса дар доираи лоиҳаи “Баланд бардоштани
устувории кишоварзӣ” шурӯъ аз санаи 7.11.2024 тухмии хушсифати
картошкаи  навъҳои  Пикассо,  Бигроза,  Кроне,  Аризона  ва
Эвалюшенро  дар  ҳаҷми  1400  тонна  тибқи  рӯйхати  вазорати
кишоварзӣ  ба  хоҷагиҳои  ниёзманди  шаҳру  ноҳияҳои  ҷумҳурӣ

(баҳрагирандагони лоиҳа) дастрас намуда истодаанд.

Навъҳои  дастрасгардида  дорои  сертификат  ва  серҳосил  буда,
истеҳсоли ватанӣ мебошад. Қобили зикр аст, ки муассиса дар
доираи лоиҳа пайваста олимони саҳа ва соҳибкорони ватаниро
ҷиҳати ҳалли яке аз ҳадафҳои миллиамон, ки таъмини амнияти
озуқавории  кишвар  ва  худкифо  будан  бо  маҳсулоти  худӣ  аст
дастгирӣ намуда, ҳамеша тадбирҳои зарурӣ меандешад.

 



Ташрифи  Муовини  Сарвазири
Ҷумҳурии Тоҷикистон ба шаҳру
ноҳияҳои Хатлон
ТАШРИФИ  МУОВИНИ  САРВАЗИРИ  ҶУМҲУРИИ  ТОҶИКИСТОН  БА  ШАҲРУ
НОҲИЯҲОИ ХАТЛОН

Рушди соҳаи кишоварзӣ яке аз самтҳои афзалиятноки Ҳукумати
Ҷумҳурии Тоҷикистон ба ҳисоб рафта, аҳолиро бо озуқа, саноатро
бо  ашёи  хом  ва  беҳдошти  вазъи  иқтисодии  мардумро  таъмин
менамояд.

Санаи  11  ноябри  соли  ҷорӣ  Муовини  Сарвазири  Ҷумҳурии
Тоҷикистон муҳтарам Зиёзода Сулаймон Ризоӣ ҷиҳати бозбинӣ аз
рафти  ҷамъоварии  ҳосили  пахта  ба  шаҳру  ноҳияҳои  Ёвон,
Абдураҳмони  Ҷомӣ,  Левакант,  Ҷалолиддини  Балхӣ  ва  Кӯшониён
сафари корӣ баргузор намуданд.

Дар рафти сафари корӣ муовини раиси вилояти Хатлон Мирзозода
Музаффар, муовини аввали вазири кишоварзии Ҷумҳурии Тоҷикистон
Асозода Нуралӣ, директори Муассисаи давлатии “Рушди соҳибкорӣ
дар  соҳаи  кишоварзӣ”  Далер  Саторӣ,  раисони  ноҳияҳои
зикргардида  ва  шахсони  расмӣ  ӯро  ҳамроҳӣ  намуданд.

Нахуст Муовини Сарвазир муҳтарам Зиёзода Сулаймон дар оғозӣ
сафари корӣ аз майдони пахтазори хоҷагии деҳқонии “Шукрона”-и
ноҳияи  Ёвон  дидан  намуда,  ҷиҳати  сари  вақт  ва  беталаф
ҷамъоварӣ намудани ҳосили он ба масъулин дастуру супоришҳои
мушаххас доданд.

Сипас  дар  толори  маҷлисгоҳи  мақомоти  иҷроияи  ҳокимияти
давлатии ноҳияи Ёвон бо масъулини вазорату идораҳои дахлдор ва
мутахассисони соҳа ҷаласаи корӣ баргузор гардид.

Дар рафти ҷаласа масъулини соҳа ва ҳафт ҷамоати пахтакори
ноҳия (ҷамоатҳои “Ҳаёти нав”, “Даҳана” “Обшорон”, “Чоргул”,

https://aedpmu.tj/tj/2024/11/12/tashrifi-muovini-sarvazir/
https://aedpmu.tj/tj/2024/11/12/tashrifi-muovini-sarvazir/
https://aedpmu.tj/tj/2024/11/12/tashrifi-muovini-sarvazir/


“Гули сурх”, Гулсара Юсупова” ва “Норин”) аз иҷроиши нақшаи
имсолаи ҷамъоварии ҳосили пахта ҳисобот доданд.

Зимни таҳлили вазъи соҳаи кишоварзӣ муҳтарам Зиёзода Сулаймон
Ризоӣ, ҷиҳати сари вақт риоя накардани агротехникаи парвариши
пахта  махсусан  коркарди  байни  қатор,  ягонакунӣ,  сарчинкунӣ
(чеканка) муҳофизат аз ҳашаротҳои зараррасон, нигаронӣ намуда
иброз дошт: ҳосили пахта дар саҳро ҳоло ҳам зиёд буда, аз
имконияту  иқтидори  мавҷудбуда  ва  мусоид  омадани  обу  ҳавои
тирамоҳ самаранок истифода намуда, то кӯраки охирин ҳосили
онро ҷамъоварӣ намоед.

Пас аз ҷаласа аз хоҷагии деҳқонии “Чақал”, “Дусмурод Ҳакимов”
ва дигар хоҷагиҳои ноҳияи Ёвон дидан намуда, баҳри сари вақт
ҷамъоварии ҳосили пахта тавсияҳои судманд доданд. Ҳамчунин аз
заводи  пахтатозакунии  ҶДММ  “Анис  –  Ёвон”  дидан  карданд.
Роҳбари корхона оид ба қабули пахта, истеҳсол ва коркарди он,
истеҳсоли равғани растанӣ ва хӯроки чорво дар як сол маълумот
дода, қайд намуд, ки рӯзҳои наздик боз таҷҳизотҳои муосир
ворид гардида, хати истехсоли коркарди маҳсулотҳои пахтаро боз
ҳам беҳтар менамояд.

Сипас аз майдонҳои пахтазори ноҳияи А.Ҷомӣ дидан намуданд дар
толори маҷлисгоҳи Мақомоти иҷроияи ҳокимияти давлатии ноҳияи
А.Ҷомӣ бо масъулини соҳа ҷаласаи корӣ доир гардид. Дар рафти
ҷаласа  роҳбарони  ҳафт  ҷамоатҳои  пахтакори  ноҳия  аз  қабили
“Иттифоқ”,  “Калелин”,  “Дӯстӣ”  “Панҷоҳсолагӣ”  “Ифтихор”,
“Қадриддин  Ғиёсов”  ва  “Якатут”  аз  рафти  ҷамъоварии  ҳосили
пахта ва иҷроиши нақшаи дурнамо ҳисобот доданд.

Сипас  муҳтарам  Зиёзода  Сулаймон  Ризоӣ,  ҷиҳати  иҷроиши
саривақтии нақшаи дурнамои ҷамъоварии ҳосили пахта тавсияҳои
судманди  корӣ  пешниҳод  намуда,  дастуру  супоришҳои  мушаххас
доданд.

Ниммаи рӯз ҳайати корӣ аз майдонҳои пахтазори ҶСК “Ресандаи
Қурғонтепа”-и  ноҳияи  Кушониён  ва  Кооперативии  Тиҷоратии
“Зарзамин”-и шаҳри Леваканд дидан намуданд. Сипас бо масъулини



соҳа роҳбарони ҷамоатҳои пахтакор дар толори мақомоти иҷроияи
ҳокимияти давлатии н. Кӯшониён ҷаласаи корӣ баргузор гардид.

Дар рафти ҷаласа роҳбарони ҷамоатҳои пахтакор доир ба рафти
иҷроиши ҷамъоварии ҳосили пахта ҳисобот дода, қайд намуданд,
ки аз рӯзҳои офтобии фасли тирамоҳ самаранок истифода намуда,
нақшаи  дурнамои  пахтаро  дар  мӯҳлати  муайянгардида  иҷро
менамоянд.

Зимни таҳлили вазъи соҳаи кишоварзӣ махсусан ноҳияи Кӯшониён
муҳтарам  Зиёзода  Сулаймон  Ризоӣ,  ҷиҳати  сари  вақт  риоя
накардани агротехникаи парвариши пахта махсусан коркарди байни
қатор, ягонакунӣ, сарчинкунӣ (чеканка) муҳофизат аз ҳашаротҳои
зараррасон, нигаронӣ намуда иброз дошт: ҳосили пахта дар саҳро
ҳоло ҳам зиёд буда, аз имконияту иқтидори мавҷудбуда ва мусоид
омадани обу ҳавои тирамоҳ самаранок истифода намуда, то кӯраки
охирин ҳосили онро ҷамъоварӣ намоед.

Дар  фарҷоми  ҷаласа  Муовини  Сарвазири  Ҷумҳурии  Тоҷикистон
муҳтарам Зиёзода Сулаймон Ризоӣ дастур дод, ки ҷиҳати бартараф
намудани камбудиҳо ва ҷамъоварии ҳосили зироатҳои кишоварзӣ
махсусан пахта тадбирҳои қатъӣ андешанд.



 


